
ENTREVISTA
Créase en  
Melide unha 
Comunidade 
Enerxética    P10

MELIDE
O Concello de 
Melide adquire 
un solar no 
centro da vila 
para facilitar o 
estacionamento e 
a realización de 
eventos         P12

COMARCA
Aberto o prazo 
para solicitar as 
axudas á  
natalidade en 
Toques         P18

 ENTREVISTA

Mercedes Vázquez, 
Pescados e   
Mariscos 
Manolo          P23

O Gordo da campaña “Este Nadal toca 
en Melide” cae en Panadería Manso
O Gordo da XXV edi-
ción da campaña “Este 
Nadal toca en Melide”, 
da Asociación de Em-
presarios e Empresarias 
da comarca, cae en Pa-
nadería Manso. 
 A tradicional 
Gala de Nadal, celebra-
da o pasado venres 12 
de xaneiro no Centro 
Sociocultural Mingos de 
Pita, coñecéronse todos 
os números premiados 
nesta iniciativa do co-
mercio de proximidade.
 Ademais, sor-
teouse a “Experiencia 
Asetem”, valorada en 
350 euros, e unha cesta 
para os cativos. P3

Marcos Bergantiños é o xerente de Armería Ber-
gantiños, unha tenda situada na Rúa Folicheiro 
(Melide) con taller e todo o preciso para práctica 
da caza e a pesca. P9

Entrevista de Benvida a 
Armería Bergantiños

Carnicería Cardelle (1º premio), Pro Diva (2º premio) 
e Imprenta Meligraf (3º premio) son os comercios ga-
ñadores do Concurso de Escaparates de Nadal, orga-
nizado polo Concello de Melide. P8

Carnicería Cardelle gañadora 
do Concurso de Escaparates

EditorialEditorial Tribuna de opinión
O colapso da

 Sanidade Pública
As cores da vida no 

rural
Xunta Directiva de ASETEM - CCA

Viñeta que pon de manifesto a situación da sanidade pública. / Foto: El Roto Un conxunto de vacas na parroquia de Santalla de Agrón (Melide). / Foto: Cerne

Sempre se dixo que un 
dos maiores tesouros que 
ten España é a sanidade 
pública. Todas aquelas 
persoas que viviron en 
países como Estados Uni-
dos, nos que ir ao médico 
implica un pesadelo eco-
nómico para boa parte da 
poboación, fan fincapé na 
importancia de coidar o 
noso sistema sanitario. 
 Parecía que a 
pandemia da COVID nos 
fixera valorar a sanidade 
pública e aos seus profe-
sionais, os mesmos que 
salvaron miles de vidas 
nun momento tan duro. 
Coa COVID, os centros sa-
nitarios mandaron un avi-
so claro: precisamos máis 
recursos, especialmente 
humanos. A pesares dis-
to, os nosos gobernantes 
fixeron oídos xordos e 
como din por aí: “pasou o 
día e pasou a romaría”. 
 Este inverno está a 
ser moi duro nos hospitais 
e na atención primaria, os 
médicos e médicas non 
dan máis de si. Os hospi-
tais galegos levan dende 
decembro denunciando o 
colapso das súas urxen-
cias, por poñer algúns 

exemplos: no HULA os 
pacientes acumulados nos 
corredores esperaban ata 
máis de 15 horas para que 
se lles asignara unha cama; 
polas urxencias do CHUAC 
pasaron 503 persoas en 24 
horas; e, no Centro de Saú-
de melidá non hai citas para 
ser atendido ou atendida 
polo teu médico de familia, 
por enfermidade, ata den-
tro dunha semana e media. 
 É certo que decem-
bro e xaneiro sempre foron 
os meses coa maior inciden-
cia de virus respiratorios 
pero, acaso non se podía ter 
unha mellor planificación e 

aumentar os recursos nece-
sarios para que pacientes e 
profesionais poidan ter un-
has condicións dignas? 
 Por se alguén ten 
dúbidas do beneficioso que 
é contar cun sistema de sa-
nidade público: pasar unha 
noite en Coidados Intensi-
vos custa arredor dos 2.000 
euros de media, un parto 
oscila entre os 4.000 e os 
28.000 euros, unha radio-
grafía sobe dos 300 euros 
e un transplante de ril cus-
ta entre 28.000 e 76.000 
euros. Non deixemos en-
fermar a sanidade pública, 
precisámola. 

Coa pandemia da COVID 19 
foron moitas as persoas que 
comezaron a valorar a vida 
no rural, dada a experien-
cia do confinamento. Esta 
circunstancia sanitaria, fixo 
que parte da cidadanía valo-
rara diversas características 
de vivir nunha aldea ou vila 
pequena como: a tranquili-
dade, o contacto coa natu-
reza ou o coñecer a todas as 
túas veciñas e veciños. 
 Non obstante, isto 
non sempre foi así, dado 
que non hai moitos anos, 
para certas clases da poboa-
ción, o rural era sinónimo 
de “atraso”, dese lugar no 

que aínda se vía a vida en 
branco e negro.
 Agora, que parte da 
cidadanía comeza a valo-
rar a vida nestes pequenos 
espazos, é importante lem-
brar que cada territorio ten 
as súas regras e normas non 
escritas. No rural vas atopar 
galos que cantan pola mañá 
cedo, lama nos camiños 
cando chove ou olor a xurro  
nos prados. Tamén atoparás 
arraigo pola terra, así como 
o amor polos animais como 
seres vivos e modo de sub-
sistencia. Isto forma parte 
das diversas cores coas que 
se tingue a vida nas aldeas.

Na primeira imaxe vemos a Leti da Taberna e ás crianzas que sacaron os números premiados no sorteo da Gala de Nadal. Na segunda imaxe observamos a gran afluencia de público deste evento. / Fotos: Cerne

O Gordo da XXV edición da campaña “Este Nadal toca 
en Melide” de Asetem - CCA cae en Panadería Manso

O Gordo da XXV edición da 
campaña “Este Nadal toca 
en Melide”, da Asociación 
empresarial da comarca, 
cae en Panadería Manso. 
 A tradicional Gala 
de Nadal, celebrada o pa-
sado 12 de xaneiro no Cen-
tro Sociocultural Mingos de 
Pita, coñecéronse todos os 
números premiados nesta 
iniciativa do comercio de 
proximidade. Xanai, Antón, 
Daniella, Lucía e Noa foron 
os encargados de repartir 

a sorte que nesta ocasión 
quedou nos seguintes nú-
meros titulares: 1º premio 
(2.000€) - 19.206, reparti-
do en Panadería Manso; 2º 
premio  (1.000€) - 27.523, 
en Estanco Angarela; 3º 
premio (1.000€) - 22.642, 
en Ortopedia Ortosaúde; 
4º premio (500€) - 56.915, 
en Sport Moda; 5º premio 
(500€) - 29.710, en Xanela 
Ocio e Animación; 6º pre-
mio (500€) - 40.208, en 
Yethi Carburantes (500€); 

7º premio (500€)  - 06.558, 
en Librería Cousas. Os nú-
meros de reserva son:  1º 
premio (2.000€) - 00.670, 
en Xoiería Silvela; 2º pre-
mio  (1.000€) - 38.471, en 
Librería Cousas; 3º pre-
mio  (1.000€) - 20.232, en 
Estación de Servizo Corre-
doiras; 4º premio (500€) - 
38.774, en Librería Cousas; 
5º premio (500€) - 47.410, 
en Casa Mejuto; 6º premio 
(500€) - 01.331, en Merce-
ría Isabel; 7º premio (500€)  

- 24.393, en Sakho. 
 As persoas gañado-
ras deben asistir coas rifas 
ás oficinas da Asociación en 
horario de mañá. 
 A maiores, sorteou-
se entre as persoas asisten-
tes a “Experiencia Asetem”, 
valorada en 350€, e a unha 
caixa para os máis cati-
vos con produtos cedidos 
por: Mis Mejores Labores, 
Goalkers, Librería Victorio, 
Leiva Motosport, Toysma-
niatic e Librería Cousas.

 Ademais, nesta Gala 
coñecemos a nova imaxe de 
Asetem, a influínte Leti da 
Taberna que nos fixo pasar 
un bo anaco cun monólogo 
sobre os Centros Comerciais 
abertos e pechados. 
 Dende a directiva da 
asociación empresarial que-
ren darlles os parabéns a 
todos os afortunados e afor-
tunadas así como aos esta-
blecementos participantes 
por involucrarse unha vez 
máis na campaña de Nadal.

Convocadas as axudas de promoción 
do emprego autónomo para 2024

Unha autónoma nova, como as que poden solicitar estas liñas de axudas da Xunta, no seu traballo. / Foto: iStock

A Xunta de Galicia convo-
ca as axudas de promoción 
do emprego autónomo para 
este 2024. 
 Por unha banda, 
atopamos a subvención 
para o inicio da actividade 

e mantemento do emprego 
como persoa traballado-
ra autónoma. Desta axuda 
pódense beneficiar as per-
soas que se dean de alta na 
RETA ou calquera outro 
réxime especial por contra 

propia da Seguridade So-
cial, ou mutualidade de co-
lexio profesional, entre o 30 
de setembro de 2023 e o 29 
de setembro do 2024. 
 A primeira liña des-
ta axuda esixe: estar desem-

pregados e inscritos como 
demandantes de emprego 
nos Servizos Públicos, ter 
iniciada a actividade no mo-
mento de presentación da 
solicitude e non haber esta-
do de alta como traballador 
autónomos nos 3 anos ante-
riores á data de publicación 
desta subvención (dende o 
9 de xaneiro) e, por último, 
desenvolver unha activida-
de económica en Galicia. A 
cuantía varia entre os 2.000 
euros, no caso de desem-
pregados en xeral, e os 
4.000 euros, para persoas 
sen emprego pertencentes 
a estes colectivos: menores 
de 30 anos, desempregados 
de longa duración, con di-
versidade funcional ou en 
situación de dependencia, 
en risco de exclusión social, 
emigrantes retornados ou 
estranxeiros e maiores de 
52 anos. 
 A segunda liña re-
quire: ser persoa autónoma 
beneficiaria da tarifa plana 
da Seguridade Social, re-
gulada no punto 1 do artigo 
38.ter da Lei 20/2007, do 

11 de xullo, do Estatuto do 
Traballador Autónomo, no 
momento da presentación 
da solicitude, estar desem-
pregados e inscritos como 
demandantes de emprego 
e desenvolver a actividade 
económica en territorio ga-
lego. Neste caso, a axuda 
é equivalente á cuantía da 
cota reducida (tarifa plana), 
multiplicada por 12, sempre 
que o beneficiario ou be-
neficiaria se acolla á citada 
redución. Aproximadamen-
te unha cantidade de 1.020 
euros. 
 Ademais, as persoas 
autónomas poderán ser be-
neficiarias desta subven-
ción cando formen parte de 
comunidades de ben, socie-
dades civís ou outras en-
tidades sen personalidade 
xurídica de nova creación. 
 O prazo de solicitu-
de vai dende o 16 de xanei-
ro ata o 30 de setembro do 
2024, ou esgotamento pre-
vio de crédito. 
 Información pro-
porcionada por: CC Xes-
tión. 

Aberto o prazo de alegacións ao proxecto da 
fábrica de fibras téxtiles de Altri en Palas

Unha das fábricas de Altri, en Constancia (Portugal), que produce pasta soluble. / Foto: Economía Digital Galicia

O Diario Oficial de Galicia 
publicou o 19 de decembro, 
o anuncio do Servizo Terri-
torial da Zona Hidrográfica 
de Galicia Centro, polo que 
se someten a información 
pública o procedemento 
ambiental e a solicitude de 
concesión para unha capta-

ción de augas nos Concellos 
de Agolada, Santiso e Palas 
de Rei. 
 O período de ale-
gacións estará aberto ata o 
vindeiro luns 5 de febrei-
ro, durante estas semanas 
calquera persoa natural 
ou xurídica pode formular 

alegacións, suxestións, ob-
servacións e reclamacións a 
este procedemento ambien-
tal e solicitude de Altri. 
 A documentación 
estará dispoñible nas ofici-
nas de Augas de Galicia e 
nos Concellos de Santiso, 
Agolada e Palas de Rei.

O pasado venres, 12 de xa-
neiro, o Goberno do Estado 
e os sindicatos maioritarios, 
CCOO e UGT, acordaron 
subir un 5% o salario mí-
nimo en 2024, de xeito que 
pasará dos 1.080 actuais ata 
os 1.134 euros mensuais en 
14 pagas. 

O boneco dun traballador xunco con tres montóns de moedas. / Foto: iStock

Goberno e Sindicatos acordan 
subir un 5% o salario mínimo

 Esta suba, que se 
aprobará nas vindeiras se-
manas tras cumprir cos 
prazos legais necesarios, 
aplicarase con efecto re-
troactivo dende o 1 de xa-
neiro de 2024. Nesta oca-
sión, a CEOE descolgouse 
do acordo. 

O ano 2024 trae novidades para persoas autónomas e Pemes

Un empresario asesorándose a través do seu portátil. / Foto: iStock

Este novo ano trae baixo 
o brazo varias novidades 
para persoas autónomas así 
como pequenas e medianas 
empresas. 
 A primeira destas 
novas é a cota de autóno-
mos, a cal comezou a súa 
modificación no 2023 e 
continúa neste 2024. Este 
sistema de cotización realí-
zase en función dos ingre-
sos reais. 
 Durante este ano 
reducirase a carga para as 
persoas traballadoras por 
conta propia dos tramos 
máis baixos, pero aumenta-
rá para as que se atopen nos 
tramos superiores. Nos tra-
mos máis baixos da táboa, 
reducirase a cota entre 5 e 
10 euros ao mes, non obs-
tante, nos altos o aumento 
pode chegar ata os 30 euros 
mensuais. Na zona baixa 
da cotización, a cota verase 
reducida entre un 2,1 e un 
3,8%. Na parte intermedia 
a cota mensual permane-
cerá igual. A zona alta da 
táboa incrementarase entre 
un 2,5 e un 6%. 
 Outra das novas 
para este novo ano é a eli-
minación da obriga de 

declarar o IVE trimestral 
para as autónomas e autó-
nomos que facturen menos 
de 85.000 euros ao ano, as 
asociacións de persoas tra-
balladoras por conta propia 
e Facenda están traballando 
para que se faga realidade. 
 Este aspecto vén im-
posto pola Unión Europea, 
coa transposición da Direc-
tiva 2020/285 para xaneiro 
de 2025, polo en España 
aplicarase a todos os autó-
nomos e autónomas que vo-
luntariamente se acollan ao 
réxime de franquía do IVE. 
Como xa se mencionou an-
teriormente, para acollerse 
a esta norma, o límite de 
facturación queda estable-
cido en 85.000 euros. Polo 
tanto, no caso de non supe-
rar esta cuantía, non haberá  
que realizar a liquidación 
trimestral do IVE, nin tam-
pouco a anual. Esta modi-
ficación tamén implica que 
tampouco se requiran a es-
tes autónomos e autónomas 
emitir facturas con IVE. 
 A terceira das novi-
dades implica ás Comuni-
dades de Bens e Sociedades 
Civís (con obxectivo mer-
cantil), que xa poden soli-

Espomasa Medioambiental asenta a súa 
fábrica de pellets e reciclaxe en Palas

Espomasa Medioambiental 
asenta a súa fábrica de pe-
llets e reciclaxe en Palas de 
Rei. 

Miguel e Javier Castro co Alcalde de Palas de Rei no anuncio desta nova empresa. / Foto: Concello de Palas de Rei

citar o seu bono dixital. Iso 
si, estas entidades deberán 
cumprir unha serie de obri-
gas como: establecer me-
didas eficaces e proporcio-
nadas para evitar o fraude 
ou impedir o dobre finan-
ciamento e a falsificación 
documental. As persoas in-
teresadas nesta axuda po-
derana solicitar ata o 31 de 
decembro de 2024. 
 Arredor da Declara-
ción da Renda chega outra 
das novas, xa que en 2024 
todas as persoas traballa-
doras por conta propia es-
tarán obrigados a realizar 
a Declaración da Renda, 
independentemente dos 
seus ingresos. Co novo sis-
tema de cotización, todos 
os autónomos e autónomas 
están na obriga de presen-
tar a Declaración da Renda, 
inclusive aqueles que non 
tiveran beneficios ou perdas 
no seu balance anual. 
 Ademais, Galicia 
únese ás comunidades da 
chamada “cota cero” para 
as persoas que decidan con-
verterse en novos traballa-
dores por conta propia. Esta 
medida, consiste na bonifi-
cación 100% das cotas ao 

RETA das novas autónomas 
e autónomos de Galicia du-
rante o seu primeiro ano de 
actividade. Espérase que a 
“cota cero” beneficie a uns 
10.000 novos traballadores 
e traballadoras por conta 
propia. 
 Para rematar, a 
obriga da factura electró-
nica para autónomos e au-
tónomas e pemes retrásase 
debido a que se alagaron os 

pellets e reciclaxe contará 
cunha inversión privada de 
arredor de 2 millóns de eu-
ros e coa previsión de crear 
25 postos de emprego direc-
to. 
 Esta fábrica sitúase 
nunha parcela de 30.000 
metros cadrados na parro-
quia de Marzá, nunhas ins-
talacións que antigamente 
albergaron outro proxecto 
de fabricación de pellets. 
 “O proxecto de Es-
pomasa ten un carácter 
circular, dado que parte de 
colchóns e sofás usados ou 
outro tipo de materia téx-
til e busca a valorización do 
produto final, está incluído 
dentro da pegada de carbo-
no cero”, comentan na nota 
de prensa do Concello. 
 Javier e Miguel Cas-
tro, os responsables da em-
presa, destacaron “a elec-
ción de Palas de Rei pola súa 
situación estratéxica”, e pre-

sentaron o proxecto como 
“un proceso de reciclaxe e 
valorización, no que logo 
dun proceso de recollida de 
colchóns, sofás vellos ou usa-
dos e outro tipo de materia 
téxtil, estes son sometidos a 
un proceso de reciclaxe, con-
versión e transformación en 
materia aproveitable”. 
 Dende Espomasa 
manifestan que o seu radio 
de actuación “abarcaría a 
comunidade autónoma ga-
lega sen descartar traballar 
con outras autonomías”. O 
obxectivo dos irmáns Cas-
tro é comezar co proceso de 
recollida de colchóns e sofás 
a principios de xaneiro para 
arredor de marzo ou abril 
poñer en funcionamento a 
factoría, ao 80% do seu ren-
demento. 
 O Alcalde de Palas 
de Rei amosou a súa satis-
facción polo asentamento na 
vila desta nova iniciativa.

prazos da súa tramitación. 
Unha vez que entre en vigor 
esta medida as persoas au-
tónomas e empresas cunha 
facturación anual superior 
aos 8 millóns de euros, te-
rán un ano para adaptarse 
á factura electrónica; os au-
tónomos e empresas cunha 
facturación anual inferior 
aos 8 millóns de euros terán  
2 anos para adaptarse a esta 
medida. 

 Miguel e Javier Cas-
tro, responsables de Espo-
masa, anunciaron este novo 
proxecto a mediados de de-

cembro no Concello de Palas 
de Rei acompañados polo 
alcalde do municipio, Pablo 
Taboada. Esta empresa de 

O mes de decembro deixa 38 persoas 
desempregadas menos na comarca

Datos coas cifras totais de persoas paradas nos concellos da comarca e a súa evolución durante o 2023. / Gráfico: Cerne

O mes de decembro deixa 
un bo sabor de boca en can-
to aos datos do paro na co-
marca da Terra de Melide 
que baixan en 38 persoas 
ata situarse nos 408 des-
empregados e desemprega-

das co final do 2023. 
 Se debullamos os 
datos por concellos a parte 
positiva lévaa toda Melide, 
xa que é o único municipio 
no que as persoas paradas 
atoparon un novo traballo, 

foron en total 45; con esta 
situación queda a lista do 
paro en Melide con 286 
persoas. A localidade de 
Sobrado apenas sofre cam-
bios, xa que só suma unha 
persoa desempregada máis 

en decembro, polo que re-
mata o ano con 40 veciños 
e veciñas buscando traba-
llo. No caso de Toques as 
variacións tamén son pe-
quenas, xa que soben en 
dous os desempregados e 
desempregadas, quedando 
o total en 27. Os datos máis 
negativos atópanse en San-
tiso que engade 4 persoas 
ao paro, cunha cifra global 
de 55 desempregados. 
 As boas cifras en 
Melide no mes de decem-
bro débense, especialmen-
te, á campaña de Nadal nos 
sectores da hostalería e o 
comercio que buscan am-
pliar o seu cadro de persoal 
para reforzala nestas datas 
de aumento de traballo. 
 A tendencia positi-
va tamén chega á comarca 
da Ulloa, onde 26 veciños 
e veciñas incorporáronse 
ao mercado laboral, que-
dando o total de desempre-
gados en 290. Neste caso, 
todos os municipios da 
zona conseguen baixar as 
cifras do paro: en Palas de 
Rei despediron o ano con 

9 persoas desempregadas 
menos; Antas de Ulla varía 
lixeiramente o seu mercado 
laboral, xa que incorpora a 
2 traballadoras ou traballa-
dores; e, por último, na lo-
calidade de Monterroso son 
15 as persoas que atoparon 
traballo en decembro. 
 A comarca do Deza 
non é unha excepción des-
ta volta, no último mes do 
ano consegue baixar os da-
tos do paro en 12 persoas. 
O concello de Lalín é o que 
sofre unha caída máis for-
te, con 32 desempregadas 
e desempregados menos; 
o resto de municipios da 
zona deixan cifras mellora-
bles, xa que soben o núme-
ro de parados e paradas. 
 Por último, os datos 
positivos en canto a per-
soas que atopan emprego 
non se trasladan á comarca 
de Arzúa que incrementa 
lixeiramente o paro, con 
5 máis, quedando en 495 
a cifra total. Nesta zona, a 
nota discordante é O Pino 
onde diminúe en 6 os para-
dos e paradas. 

Os establecementos interesados en participar 
no Mercamelide de Inverno xa poden anotarse

O posto de Romero Zapaterías no Mercamelide de Inverno do ano pasado no Pazo de Congresos. / Foto: Cerne

Os establecementos de 
proximidade interesados en  
participar na nova edición 
do Mercamelide de Inverno 
xa poden anotarse.
 A Asociación de Em-
presarios e Empresarias da 
Terra de Melide, en colabo-
ración coa Administración 

municipal, traballa para po-
ñer en marcha un ano máis 
a tradicional feira de opor-
tunidades no Pazo de Con-
gresos da vila. 
 Os comercios inte-
resados en adherirse a esta 
iniciativa deben anotarse 
nas oficinas de ASETEM - 

CCA, coma en edicións an-
teriores, nesta actividade 
poderán participar tendas 
que non sexan socias da en-
tidade empresarial.
 A data escolmada 
para celebrar o Mercameli-
de de Inverno son o sábado 
24 e domingo 25 de febreiro.

Coa fin do Nadal chegan 
as Rebaixas de Inverno aos 
comercios locais con fortes 
descontos de ata o 50% en 
produtos seleccionados. 
 O período de re-
baixas é unha oportunidade 
para que a clientela poida 
mercar os artigos desexa-

Un dos escaparates comerciais coa promoción dos descontos. / Foto: Cerne

Chegan as Rebaixas de Inverno 
con fortes descontos de ata o 50%

dos a un prezo menor, o que 
é un incentivo máis para 
comprar nos establecemen-
tos de proximidade. 
 Dende ASETEM 
afirman que “no comercio 
local de Melide poderás ato-
par todo tipo de produtos a 
prezos irresistibles”. 

Carnicería Cardelle, Pro Diva e Imprenta Meligraf son os comercios 
gañadores desta edición do Concurso de Escaparates de Nadal

A primeira imaxe amosa o escaparate de Carnicería Cardelle; na segunda vese a decoración de Nadal do escaparate de Pro Diva; e, por último, o escaparate de Imprenta Meligraf. / Fotos: Concello de Melide

Carnicería Cardelle, Pro 
Diva e Imprenta Meligraf 
son os comercios gañadores 
desta edición do Concurso 
de Escaparates de Nadal, 
organizado polo Concello 
de Melide. 
 O xurado valorou o 
pasado martes, 9 de xanei-
ro, a creatividade, orixina-
lidade, montaxe, ambien-
tación de Nadal e estética 
dos 25 establecementos de 
proximidade participantes 
nesta competición. A deci-

sión do xurado rematou co 
primeiro premio, de 1.000 
euros, para Carnicería Car-
delle. O segundo posto, 
premiado con 500 euros, 
para Pro Diva. E, por últi-
mo, o terceiro premio, de 
250 euros, para Imprenta 
Meligraf. 
 No caso de Carnice-
ría Cardelle, o escaparate 
consta de dúas partes insta-
ladas no interior da tenda, 
no que a través de materiais 
reciclado conseguiron crear 

todo un poboado de Nadal 
con árbores, diversos ani-
mais, bonecos de neve ou 
casiñas. 
 En Pro Diva o seu 
escaparate resalta polas co-
res pastel, unha inmensa 
árbore e unha casa que nos 
trasladan a un doce Nadal. 
Ademais, neste expositor 
destacan uns indicadores 
nos que se sinalan diferen-
tes lugares do municipio. 
 Por último, no esca-
parate de Imprenta Meli-

graf destacan os pequenos 
obxectos típicos do Nadal 
realizados con materiais 
reciclados como fíos, rolos 
de papel hixiénico, caixas 
de cartón ou chapas de bo-
tellas. Un conxunto de arti-
gos que forman unha boni-
ta ambientación para estas 
datas. 
 Nesta edición do 
Concurso de Escaparates o 
nivel estivo moi alto, dado 
que os 25 establecementos 
participantes conseguiron 

que os seus expositores bri-
llaran con luz propia e em-
beleceron as rúas do muni-
cipio durante estas festas. 
 Ademais, tanto o 
incremento do número de 
negocios locais participan-
tes, con respecto ao ano 
pasado, como o alto nivel 
e a profesionalidade da de-
coración dos escaparates 
pon de manifesto o arraigo 
que este Concurso de Nadal 
colle entre o comercio de 
proximidade da localidade. 

“Na Armería temos todos os produtos relacionados 
coa caza e pesca, así como taller de reparación”

O persoal de Armería Bergantiños diante da súa tenda na Rúa Folicheiro, 3, en Melide. / Fotos: Armería Bergantiños

- Que te animou a mon-
tar unha armería en 
Melide? 
- Marcos Bergantiños: 
Para min, especialmente, 
o tema da caza pero tamén 
a pesca sempre foron unha 
paixón, unha afección que 
me gusta moito. Poder tra-
ballar como autónomo é 
algo que me chamaba a 
atención dende había tem-
po e xurdiu esta oportuni-
dade que me fixo lanzarme. 
- Como valoras a túa 
experiencia como em-
prendedor?
- M.B: Valoro como unha 
experiencia moito máis 
complicada do que eu me 
imaxinaba nun principio. 
Unha vez postos hai moitos 
máis escollos que fan difícil 
o emprender. Toda a buro-
cracia que esixe ser autóno-
mo é unha das grandes tra-
bas coas que te atopas. 
- Que podemos atopar 
en Armería Berganti-
ños?
- M.B: Intentamos que a 
clientela poida atopar todo 
o necesario para a caza e a 
pesca. A maiores, da venda 
de produtos relacionados 
con estes deportes temos 
taller de reparación, espe-
cialmente para reparar ar-
mas. En definitiva, intenta-
mos dar un servizo o máis 
completo posible para os 
cazadores e pescadores. 
- Hai moita afluencia de 
afeccionados á caza e 
pesca nesta zona?
- M.B: Si que hai si. A ver-
dade non nos podemos 
queixar, dado que temos 
bastante clientela e vainos 
ben. Estamos moi conten-
tos coa acollida da tenda 
por parte da xente.
- Entre a pesca e a caza, 
que é o máis demanda-
do?
- M.B: Hai un pouco de 
todo pero, quizais, pódeme 
parecer que hai máis caza-
dores ca pescadores. Non 
obstante, é máis fácil acce-
der á pesca porque para ir 

cazar precisas facer dous 
exames, un para a licenza de 
caza e outro para a da arma. 
En cambio, pescador pode 
ser calquera, polo que hai 
moitos máis pero pola caza 
hai unha maior afección ou 
vocación. 
- Os controis de segu-
ridade arredor da ven-
da de armas cambia-
ron moito nos últimos 
anos?
- M.B: Si, moitísimo. Eu 
recordo na época de meus 
pais ti simplemente tiñas 
que solicitar o permiso de 
armas, dábancho e punto. 
Non tiñas que realizar nin-
gunha proba para ver se 
eras apto para ter esa licen-
za. Actualmente, os caza-
dores teñen que realizar un 
exame teórico e outro prác-
tico para poder ter o permi-
so de armas. A día de hoxe, 
este tema está moito máis 
controlado, de feito a nivel 
armería hai moito papeleo 
e que ten un estrito control. 
Á hora de vendelas ou rea-

lizar unha simple proba tes 
que cubrir os papeis corres-
pondentes, non podes mo-
ver unha arma de sitio sen 
a súa guía de circulación ou 
sen o permiso da Garda Ci-
vil. Este tema está moi con-
trolado. 
- É caro facerse cazador 
ou pescador?
- M.B: Se che digo que non 
minto. Polo xeral é caro, 
sobre todo, se queres face-
lo nunhas boas condicións. 
Isto cambiou moito, agora 
non é coma antes que a xen-
te ía cunha paralela, merca-
ba unha caixa de cartuchos 
e xa ía así de calquera ma-
neira cazar. Actualmente, a 
xente está moi preparada, 
só fai falta ver os cazadores 
os carriños que levan, case 
todos con todoterreos e os 
cans custan moitos cartos. 
No caso dos pescadores, 
máis ou menos igual, un 
pescador de cola de rata 
para levar 4.000 ou 5.000 
euros encima non lle fai fal-
ta moita cousa. 

- Diriades que a idade 
media das persoas que 
practican a caza e a pes-
ca aumentou ou hai re-
levo?
- M.B: Hai moita xente 
nova afeccionada. Igual in-
flúe que como nós tamén 
somos novos atraemos á 
tenda a clientela da nosa 
idade pero  aquí temos moi-
ta xente nova. 
- Este tipo de deportes 
sempre estiveron moi 
masculinizados. Rever-
teuse esta situación?
- M.B: É certo que cada vez 
hai máis mulleres no mundo 
da caza e a pesca pero aínda 
segue a ser unha porcentaxe 
moi minoritaria. Nós, como 
armería, colaboramos con 
ANCARFE, unha asocia-
ción de mulleres cazadoras 
e intentamos incluír ás mu-
lleres neste ámbito. Temos, 
por exemplo, a Leticia que é 
moi activa nas redes sociais 
que é cazadora. De feito, fai 
unhas semanas realizouse 
unha cacería feminina en 

Pol. En resumo, sempre in-
tentamos axudar no máxi-
mo posible á inclusión das 
mulleres na caza e a pesca 
pero, polo momento, queda 
moito camiño por andar. 
- Tamén colaborades 
con eventos ao redor 
destas prácticas?
- M.B: Si, no que podemos 
si. Por exemplo, en Melide 
fanse dous campionatos de 
pesca e participamos sem-
pre na medida en que po-
demos. En todo o que sexa 
darlle visibilidade á caza 
e pesca para que a xente 
poida interesarse pois nós 
intentamos poñer da nosa 
parte porque consideramos 
que é positivo. 
- O persoal de Armería 
Bergantiños é moi ac-
tivo nas redes sociais, 
considerádelas unha 
boa ferramenta de pu-
blicidade?
- M.B: Si que o é. Para nós 
é unha boa ferramenta pu-
blicitaria que intentamos 
usala da mellor maneira po-
sible. Ademais, buscamos 
aprender con elas porque, 
a pesares de non ser o noso 
forte, vémonos moita xente 
a través desta canle. De fei-
to, vemos tanto xente nova 
como outra de idade máis 
avanzada; a priori, pode pa-
recer que ás redes sociais só 
se conectan persoas novas 
pero, a día de hoxe, é algo 
que usa todo o mundo. 
- Con esta situación de 
inflación, tivestes que 
subir os prezos dos vo-
sos produtos?
- M.B: Si, moitísimo. Espe-
cialmente, notámolo a nivel 
de munición e armas. Neste 
tipo de artigos estamos fa-
lando dunha suba de prezo 
do dobre en comparación a 
hai dous anos. Ademais, a 
isto hai que aumentarlle a 
escaseza de certos produtos, 
é verdade que este ano imos 
un pouco mellor pero é que 
o pasado houbo determina-
das marcas que non tiveron 
balas en toda a temporada. 

Armería Bergantiños

“A idea da Comunidade Enerxética é que a 
veciñanza de Melide aforre na factura da luz”

Cristina Sánchez, técnica do proxecto da Comunidade Enerxética, nunha das charlas en Melide. / Foto: Adolfo Álvarez

- Como xorde a Comu-
nidade Enerxética Meli-
dá? 
- Cristina Sánchez: Son 
moi afeccionada ao ámbito 
das enerxías dende fai moito 
tempo, de feito dedícome á 
enxeñaría industrial e sem-
pre estiveron presentes na 
miña carreira. 
 Nos últimos tem-
pos, especialmente a raíz da 
Guerra de Ucraína, un tema 
que nos interesaba só a uns 
poucos empezou a intere-
sarlle a máis xente. Estamos 
nun contexto de descarbo-
nización no que a Unión 
Europea ten un obxectivo e 
unha estratexia clara, cuns 
prazos concretos para cam-
biar o sistema enerxético, 
así como ser máis sostibles 
e basearnos nas enerxías 
renovables, desligándonos 
dos combustibles fósiles. 
Esta estratexia vén dada por 
cuestións medioambientais 
pero tamén para ter unha 
menor dependencia doutros 
países. A Guerra de Ucraína 
desbaratou todo e fíxonos 
ver o dependentes que era-
mos doutras rexións. Foi o 
momento no que particula-
res e empresas se deron con-
ta de que nós tamén somos 
dependentes de mercados e 
empresas que teñen uns in-
tereses que, ao mellor, non 
son os nosos. Durante un 
tempo houbo moita xente 
que tivo problemas para pa-
gar a factura da luz e viuse 
un pouco refén. 
- Cando comezou a UE a 
contemplar esta figura 
da Comunidade Enerxé-
tica?
- C.S: No 2018 foi cando 
Europa empezou a sacar 
esta figura das comunidades 
enerxéticas, logo no 2021 en 
España regúlase o consumo 
colectivo da electricidade, 
polo que son unhas cues-
tións relativamente recen-
tes. Tempo despois, comeza 
a haber xente en Galicia, 
especialmente grupos de 
poboación como as comu-
nidades de montes, que em-

pezaron a organizar charlas 
para que a veciñanza coñe-
cera este tipo de proxectos. 
Nunha destas xornadas in-
formativa foi onde naceu a 
semente do proxecto que se 
está formando en Melide, xa 
que nunha charla atopeime 
cunha veciña da vila e xur-
diu a idea. 
- Que acollida recibides 
por parte da xente ao 
proxecto da Comunida-
de Enerxética?
- C.S: En xeral boa porque 
a xente, a pesares de que 
agora estamos nunha situa-
ción bastante estable no que 
respecta á factura da luz, fai 
un ano estaba pensando en 
poñer placas solares no seu 
tellado para poder abaratar 
os custes da electricidade. 
Os principais problemas cos 
que se atoparon moitas fa-
milias foron os altos presu-
postos, o tipo e orientación 
do seu tellado, ou a dificul-
tade de poñer estes paneis 
por vivir en pisos. Estes son 
algúns dos motivos polos 
que a xente non tomou a de-
cisión pero si seguía coa idea 
na cabeza porque en calque-
ra momento poden volver 
subir os prezos. 
 A xente está a favor 
deste tipo de iniciativas, ata 

o momento fixemos dúas 
charlas, nesta última estivo 
presente un representante 
do Concello de Melide, dado 
que a nosa proposta consiste 
en instalar os paneis solares 
de xeito colectivo e sobre un 
tellado dun edificio público. 
- Como tedes previsto 
facer realidade esta ini-
ciativa?
- C.S: Nós propoñemos que 
o mellor para comezar é xun-
tar a 30 ou 40 propietarios 
dunha instalación de 100 
kw que estaría, a priori, no 
tellado do Pazo de Congre-
sos, dado que reúne todas 
as condicións necesarias. Da 
Comunidade Enerxética po-
den ser socios e socias, den-
de particulares ou empresas 
ata, como xa dixemos, o pro-
pio Concello. Cada persoa 
ou empresa terá unha por-
centaxe proporcional ás súas 
necesidades, por exemplo: 
un particular igual só preci-
sa o 2% pero unha empresa 
o 5%; non obstante, á hora 
de decidir, o voto será igual 
para todos e todas. Logo, 
esta entidade enerxética ten 
que ser de libre acceso, estar 
aberto a todo o mundo e que 
cada un se poida ir cando 
queira. Para fixar este tipo 
de cuestións precisas uns es-

tatutos, onde se fixen ben as 
condicións de entrada e as 
de saída. A maiores, en xa-
neiro, segundo nos dixeron 
dende o Concello vanse dar 
unhas charlas para guiarnos 
na construción, no tipo de 
entidade que nos pode con-
vir máis e tamén na crea-
ción dos estatutos, é dicir, 
unha xornada técnica máis 
enfocada a darlle forma xu-
rídica. Temos previsto facer 
dous grupos: un destinado 
cara unha definición previa 
dos estatutos e outro máis 
técnico, para que a xente in-
teresada poida traer as súas 
facturas da luz e ver a por-
centaxe de participación que 
máis lle convén. Por exem-
plo: unha familia que ten 
todo eléctrico na casa e un 
consumo alto pois igual lle 
interesa coller 3kw da insta-
lación conxunta de 100kw, 
porén outra familia que teña 
menos electrodomésticos e 
menor consumo pois pode 
chegarlle un 1,5kw; polo tan-
to, en función das necesida-
des de cada un establecerase 
un coeficiente de reparto, en 
función destes coeficientes 
asumimos a inversión de 
xeito porcentual. 
 De xeito técnico, o 
proxecto funciona da se-

guinte maneira: no lugar da 
instalación ponse un con-
tador de xeración na que 
a compañía distribuidora 
fai unha lectura dese con-
tador, en cada momento 
e cada día esa instalación 
producirá “X”, dado que a 
distribuidora terá ese papel 
de coeficientes de reparto, 
a distribuidora deberá im-
plementar eses coeficientes 
no sistema de xestión e, a 
partir de aí, o que fai é: “esta 
instalación fotovoltaica esta 
producindo mil, neste mo-
mento, esta persoa corres-
póndelle un 5%, é dicir a esa 
persoa correspóndelle 50, 
nese momento, nesta hora 
consumiu 80, entón en lu-
gar de pagar os 80 paga 30 
xa que se lle desconta a ins-
talación comunitaria”. Logo, 
imaxínate que durante esas 
horas que se produciu de-
terminada electricidade ti 
non estiveches na casa, pois 
créanse uns excedentes. 
Dende a nosa proposta, a 
idea é que eses excedentes 
se compensen na factura da 
luz, esta é a fórmula máis 
sinxela. 
- Que inversión se preci-
saría para arrincar?
- C.S: Nós pensamos que 
cada socio ou socia, en fun-
ción da porcentaxe de con-
sumo, no caso dunha familia 
media teña que inverter en-
tre 2.000 e 3.000 euros. Isto 
pensando nunha instalación 
de 100kw. As nosas estima-
cións é que cada socio amor-
tice a súa inversión en 4 ou 5 
anos, nunha instalación con 
25 anos de vida útil. O inte-
resante disto son os cartos 
que aforremos da factura da 
luz podemos gastalos nou-
tras cousas, o obxectivo é xe-
rar maior poder adquisitivo 
e riqueza en Melide. 
- Como poden contactar 
con vós as persoas inte-
resadas?
- C.S: No correo electróni-
co, enerxiademelide@gmail.
com, ou ben no Instagram, 
Comunidade Enerxética 
Melidá. 

Cada vez que comeza un 
ano, cada persoa fai os 
seus pequenos propósitos 
para tentar mellorar, xa 
sexa a nivel profesional 
ou persoal. Latexo pro-
pón que os propósitos se-
xan colectivos, de toda a 
sociedade; propósitos de 
xenerosidade, empatía e 
solidariedade.
 Por que? Pois por-
que adoito escoitar clichés 
ou prexuízos na miña vida 
profesional que non de-
berían representar en ab-
soluto a unha sociedade 
evolucionada. As fami-
lias comentan situacións 
de illamento social, de 
rexeitamento ou incluso 
de desprezo e discrimina-
ción por mor de que a/o 
súa/seu familiar acode a 
terapia en logopedia, psi-
coloxía ou disciplinas se-
mellantes.
 A estas alturas da 
historia, escoitar como 
hai comentarios porque 
unha familia traia á/ao 
súa/seu familiar a tera-

pia, como quen falara 
dunha loucura ou restar 
importancia do que lle 
pasa a unha familia, ou 
aínda peor, facer mofa ou 
tratar con desdén a quen 
ten unha dificultade, pa-
rece doutra época de me-
nor coñecemento. Debe-
riamos ser un pouco máis 
cautos á hora de actuar e 
de opinar sobre a vida das 
demais persoas. Non pode 
ser motivo de burla ou de 
discriminación, que unha 
persoa acuda a un servizo 
de atención temperá, ou 
a saúde mental ou a cal-
quera tipo de consulta por 
mor dunha dificultade, 
patoloxía ou trastorno.
 Semella incrible 
que non teñamos a sensi-
bilidade como sociedade 
para ser conscientes de 
que esas familias, con ne-
nas/os ou persoas adul-
tas con diferentes afec-
tacións, e esas propias 
persoas con patoloxías 
máis ou menos graves, 
xa teñen unha vida sufi-

cientemente difícil e con-
dicionada pola condición 
médica ou psicolóxica que 
presente a persoa como 
para que se fagan xuízos 
de valor dende fóra e sen 
coñecemento do que se 
sofre.
 Latexo asesora ás 
familias en momentos 
moi difíciles da súa vida 
e moitas veces debe facer 
retumbar os cimentos da 
vida desas persoas para 
que, coas dificultades 
fronte a fronte, se poida 
avanzar cara a unha cali-
dade de vida mellor.
 Sempre digo que 
cando hai un diagnóstico, 
do tipo que sexa, sobre 
todo se é unha patoloxía 
de prognóstico pouco po-
sitivo, a familia e a/o pro-
pia/o paciente (se ten a 
comprensión suficiente) 
pasará por unha situación 
de dó (duelo en castelán) 
moi similar á que se pro-
duce cando unha persoa 
querida falece. A realida-
de é que as expectativas 

ou a vida que se pensara 
ou soñara para esa persoa 
deixará de existir e a reali-
dade deberá afrontarse de 
forma coherente para que 
a persoa con dificultades 
poida sacar o maior ren-
demento da intervención 
e que a calidade de vida 
sexa idéntica á das demais 
persoas.
 Unha vez pasada 
esta fase, a familia e a/o 
propia/o paciente deben 
asumir que hai que inter-
vir sobre as dificultades 
e tentar minimizar as re-
percusións na vida diaria 
da persoa. Só así podere-
mos mellorar a súa cali-
dade de vida.
 Só con eses prin-
cipios de empatía, soli-
dariedade e xenerosidade 
faremos que a sociedade 
sexa xusta e plenamente 
inclusiva. Porque todos 
temos diferenzas pero 
non deben afectar para 
que poidamos relacionar-
nos e vivir unha vida ple-
na en sociedade.

PROPÓSITOS DE ANO NOVO

Unha das primeiras imaxes viralizadas en re-
des sociais neste 2024 -que non leva nin quin-
ce días- foi a dunha multitude ante o Arco de 
Trunfo de París, a poucos segundos de acabar 
o ano, agardando a que soasen as 00.00h para 
celebrar a entrada dun ano novo.
 Non tería nada de viralizable este ví-
deo se non fose porque o que se vía non era un 
enxamio de cabezas, senón un enxamio de telé-
fonos móbiles gravando o momento que escapa, 
nesa tendencia tan deshumanizada que temos 
de concederlle ás pantallas o espazo que antes 
lle dabamos aos ollos; nesa manía moderna 
de velo todo a través dunha pantalla co desexo 
de inmortalizar imaxes que nunca volveremos 
buscar nunha galería, pero que vemos pasar por 
diante dos nosos ollos a través dun cristal.
 O vídeo volveuse viral porque unha vez 
que acabaron as badaladas, as miles de persoas 
que gravaban non saltaron a abrazarse nin a 
aplaudir nin a bicarse co do lado como se agarda 
nun momento así. O que fixeron, sorprendente-
mente -alomenos para min- foi seguir gravando, 

inmóbiles, mans en alto, pantalla arriba, hipno-
tizados todos por un comportamento autóma-
ta, porque o de diante non sabía o que estaba 
facendo o de tras, pero todos, todos, seguiron 
enganchados a gravar mentres o ano andaba, a 
vida corría e as pupilas cedían aos megabites a 
responsabilidade de recordar.
 No fondo, o que todos buscaban era 
gardar un minuto inesquecible, acumular unha 
experiencia supostamente única, porque o sim-
ple feito de vivila e disfrutala en directo xa non 
chega.
 Ocorre coa obsesión de gravalo todo, 
pero tamén coa de vivir a vida esixindo sempre 
o groumet, o distinto, a rareza, o exquisito e o 
máis único posible. Chegamos a un momento no 
que a vida cotiá, coas súas mornuras, a súa es-
tabilidade, os seus tons neutros e os seus treitos 
llaneando xa non nos enchen. O “normal” depri-
me, hastía, e na veloz carreira por vivir máis ex-
periencias ca ninguén, e probar as cousas máis 
raras ca o do lado, invádenos a fatiga de nunca 
estarmos contentos porque nada é suficiente.

 O restaurante ten que ser algo innova-
dor, non un sitio de bo comer; o viño dunha 
crianza exquisita, os agasallos de Reis teñen 
que superar calquera expectativa, os plans de 
parella teñen que servir para quedar ben nas 
redes sociais, a foto da mesa da comida ten que 
facer moito máis ca alimentar; ata o libro que 
se le ten que ser de moda, e non basta con ser 
feliz, cada un á súa maneira.
 Vivimos escapando cara adiante como 
se chegar antes a ningún lugar fose o obxecti-
vo de vivir; competindo pola experiencia máis 
rara, o lugar máis exótico e afastado de nós e a 
comida máis gourmet. Pechar o ano presumin-
do de que fixemos moitas viaxes, lemos moi-
tos libros, asistimos a mil saraos e todo o máis 
lonxe, raro e exquisito posible. Porque deixou 
de servirnos facer simplemente o que dentro 
de nós nos fai feliz. Ou se cadra é que isto, tan 
pouco vistoso e fotografable tristemente xa non 
nos chega.

Vanesa de Quinzán

Contra o especial

deixa cifra en 974.950,60 
euros. 
 A Administración 
local emitiu o pasado mes 
de decembro a oferta de 
compra, cos preceptivos in-
formes favorables da inter-
vención municipal sobre a 
consignación orzamentaria 
e da secretaría sobre o pro-
cedemento de adquisición 
directa. A formalización da 
adquisición realizouse o 29 
de decembro de 2023. 
 Neste Pleno extraor-
dinario o alcalde da vila, 
José Manuel Pérez, amosou 
a súa satisfacción por esta 
compra. O rexedor muni-
cipal recordou que o solar 
“deu un servizo moi necesa-
rio a todo o pobo de Melide 
durante os dous anos que 
permaneceu cedido ao Con-

cello, e que mediante esta 
fórmula se garante a dis-
poñibilidade pública deste 
amplo espazo no futuro”. A 
maiores, Pérez definiu este 
solar como “estratéxico” e 
defendeu que esta adqui-
sición é unha petición de 
moitos veciños e veciñas. 
Ao mesmo tempo, o alcalde 
quixo amosar o seu agrade-
cemento ao PSOE, dado que 
este era un proxecto da an-
terior lexislatura, e ao BNG 
por sumar o seu apoio. 
 Ante a adquisi-
ción  deste solar por parte 
do Concello, a Asociación 
de Empresarios e Empre-
sarias da Terra de Melide 
queren manifestar o seu po-
sicionamento a favor des-
ta adquisición, dado que o 
consideran unha boa inver-
sión para a comarca. “Esas 
parcelas levan varios anos 
empregándose como apar-
cadoiro público e teñen fun-
cionamento, unha persoa 
que veña mercar á vila pode 
aparcar aí e estar preto da 
maioría de comercios e es-
tablecementos locais, o que 
incentiva á clientela a vir e 
mercar”, comentan dende 
a directiva. Ademais, a en-
tidade empresarial lembra 
que Melide é un concello 
ao que se achegan moitos 
veciños e veciñas doutras 
localidade próximas como 
Toques, Santiso, Sobrado 
ou Agolada para facer as 
súas compras e todos veñen 
en coche, polo que se lle fa-
cilitas o aparcamento prefe-
rirán vir aquí e non a outros 
lugares. 

O Concello de Melide adquire un solar no centro do municipio 
para facilitar o estacionamento e a realización de eventos
O Concello de Melide apro-
bou, no Pleno extraordina-
rio do pasado 27 de decem-
bro, a compra dun solar no 
centro do municipio para 
facilitar o estacionamento e 
a realización de eventos. 
 A Administración 
local formalizou a adquisi-
ción directa de catro parce-
las no corazón da vila que 
conforman un amplo solar  
que queda, tal e como afir-
man dende o Concello, “des-
te modo dispoñible para o 
uso de aparcadoiro público 
e celebración de grandes 
eventos”. Este espazo xa se 
estivo empregando, dende 
2020 e ata o 2022, no pe-
ríodo de cesión gratuíta á 
Administración municipal. 
 A portavoz local 
do Partido Popular, Dalia 
García, manifesta que esta 
compra de 974.950,60 eu-
ros “deixará ao Concello en 
situación de desequilibrio 
orzamentario, eivando fu-
turos investimentos por ad-
quirir unhas parcelas cuxo 
servizo se podía haber arti-
culado de maneira diferente 
e máis óptima”.
 Non obstante, den-
de a agrupación munici-
pal fan fincapé en que “a 
adquisición destes terreos 
xustifícase na necesidade 
do municipio de contar con 
espazos nun emprazamento 
especialmente previlexiado 
para os usos previstos. A 
súa utilización como local  
de estacionamento público 
supón, por tanto, a oportu-
nidade de desconxestionar 
o tráfico rodado nunha zona 
céntrica atravesada a diario 
por un importante número 
de vehículos”. 
 Os terreos en cues-
tión están situados a poucos 
metros do Cantón de San 
Roque, na Rúa Peregrinos. 
Unha boa localización que 
destacan dende o PSOE da 
localidade, “estamos espe-
cialmente satisfeitos por 
que se realice este proxecto, 
xa que a intención era clara: 
que unha superficie, case 

5.000 metros cadrados, 
nunha situación inmellora-
ble e con diversas posibili-
dades de uso fose de todos 
os melidenses”. 
 O voceiro local do 
BNG, Xesús Pereira, tamén 
comentou o positivo desta 
compra, dado que “estamos 
ante unha boa oportunida-
de para Melide. A súa loca-
lización e posible desenvol-
vemento ben merece a pena 
este esforzo”. 
 Dende Adiante Me-
lide destacan: “dados os 
usos provisionais previstos 
como grandes eventos, fei-
ras e festas, a súa situación 
é especialmente adecuada 
por atoparse adxacente ao 
Camiño de Santiago”. 
 A pesares das crí-
ticas expresadas, o PP co-
menta que “non se opón á 
busca de espazo libre para 
aparcadoiros pero este debe  
ter todas as garantías legais 
necesarias”. 
 Ante isto, dende a 
corporación municipal des-
taca que “tal e como se re-
colle no informe pericial de 
asistencia técnica en mate-
ria de urbanismo ao Con-
cello, as parcelas escollidas 
teñen uns custos iniciais 
de urbanización baixos”. A 

maiores, o goberno local fai 
fincapé en que “en marzo de 
2023 o Servizo de Asisten-
cia Técnica a Municipios da 
Deputación da Coruña emi-
tiu un informe onde avala-
ba tanto o uso como apar-
cadoiro como a fórmula da 
adquisición directa dos te-
rreos”. 
 O PSOE de Melide 
tamén defende que “os in-
formes técnicos xurídicos 
urbanísticos como de taxa-
ción, que avalan a compra, 
son claros e concluíntes, 
cómpre destacar o firmado 
polos técnicos da Deputa-
ción da Coruña, que con 
rotundidade afirma que a 
súa adquisición directa está 
xustificada e dende o punto 
de vista técnico suficiente-
mente motivada, con base 
na especial idoneidade dos 
bens para ese uso”. 
 As catro parcelas 
que conforman o solar que 
o Concello vai adquirir é 
solo urbano consolidado 
nº45, e as de solo urbano 
non consolidado nº 06, 46 e 
47. A taxación do valor das 
mesmas fíxose por un valor 
de 928.818 €. Para calcular 
o prezo final  destas catro 
parcelas é preciso aplicarlle 
o IVE correspondentes que 

Os terreos do aparcadoiro público que o Concello de Melide vén de mercar no centro do municipio. / Foto de arquivo

Os representantes políticos durante o Pleno do 27 de decembro. / Foto: C. Melide

Imaxe promocional da reciclaxe do contedor marrón en Melide. / Foto: C.M

O Concello de Melide come-
zou, a finais de decembro, 
coa implantación do conte-
dor marrón. Con esta inicia-
tiva, a Administración local 
avanza no cumprimento 
das obrigas legais recollidas 
na Lei de Residuos do Es-
tado, que obriga á recollida 
separada dos restos de tipo 
orgánico dende o 31 de de-
cembro de 2023. 
  Dado o noso estilo 
de vida e as pautas de con-

sumo actual, producimos 
unha cantidade de resi-
duos maior e que requiren 
uns tratamentos axeitados 
e sostibles co medio am-
biente. A implantación no 
municipio do quinto  con-
tedor, o marrón, permitirá 
verter nel diversos restos de 
procedencia orgánica, prin-
cipalmente comida e restos 
de poda ou de plantas, que 
permitirán obter fertilizan-
te de calidade. 

 Dende o Concello 
comentan que os residuos 
depositados no contedor 
marrón “serán recollidos 
polos servizos municipais, 
cunha frecuencia de 3 días 
no inverno e de 6 no verán”, 
para transportalos a unha 
pranta de tratamento bio-
lóxico, onde serán transfor-
mados en compost ou bio-
gás. 
 Xosé Igrexas, o con-
celleiro de Medio Ambiente 
melidense, participou na 
entrega dos contedores ma-
rróns que serviu de inicio 
dunha campaña de aseso-
ramento por todos os locais 
participantes co obxectivo 
de lograr reducir á mínima 
a presenza de residuos im-
propios. 
 A implantación des-
te quinto contedor conta 
co apoio e colaboración da 
Xunta de Galicia e co finan-
ciamento da Unión Europea 
dentro do marco do Plan de 
Recuperación, Transforma-
ción e Resiliencia NextGe-
nerationEU. 

Melide comeza a implantación do contedor 
marrón para residuos de tipo orgánico

O IES de Melide ten aber-
to, ata o vindeiro venres 
19 de xaneiro, o período 
de matrícula para anotarse 
no módulo 4 da Educación 
Secundaria para Adultos. A 
inscrición poderá realizarse 
nas oficinas do centro edu-
cativo. 
 Este será o último 
módulo, para o alumna-
do que consiga acadar os 
obxectivos xerais estable-
cidos, antes de conseguir o 

título de graduado en edu-
cación secundaria. 
 Este tipo de ensinan-
za está destinado a persoas 
maiores de 18 anos que dese-
xen obter o título da ESA. 
De xeito excepcional, pode-
rán cursar estas ensinanzas 
maiores de 16 anos que te-
ñan un contrato de traballo 
ou estean en circunstancias 
excepcionais que lles impi-
dan realizar estes estudos 
polo réxime ordinario. 

Cerne 215. Xaneiro 2024

O IES melidense abre o prazo para 
matricularse no módulo 4 da ESA

Unha aula baleira como as do IES de Melide nas que se dá clase. / Foto: iStock

O Bono Deporte de 120 eu-
ros xa pode usarse nos co-
mercios locais do municipio 
ata o 1 de xullo ou esgota-
mento de crédito. 
 En Melide, adhe-
ríronse a esta iniciativa 6 
establecementos de proxi-
midade que son: Calzados 

Broz, Goalkers, Leiva Mo-
tosport, Romero Zapaterías, 
Mis Mejores Labores e Sport 
Moda. 
 O Bono Deporte está 
dispoñible para nenos e ne-
nas de entre 6 e 16 anos con 
licenza federada ou do Pro-
grama Xogade. 

O Bono Deporte xa pode usarse 
nos comercios locais do municipio

Nenos e nenas xogando nun partido do CIRE de Melide. / Foto: CIRE Juan José Rodríguez, pai e fillo, recibindo a Medalla de Ouro. / Foto: T.Melide

A vila melidá despide a un 
histórico comerciante, Juan 
José Rodríguez de Casa 
Juanito. 
 O pasado 7 de xa-
neiro falecía, aos 88 anos de 
idade, Juan José Rodríguez, 
xerente de Casa Juanito du-
rante varias décadas e un 

dos comerciantes máis co-
ñecidos de Melide. Un me-
lidense comprometido cos 
establecementos de proxi-
midade e co seu municipio; 
de feito, no ano 2018 Casa 
Juanito recibiu a Medalla 
de Ouro da vila como ho-
menaxe e agradecemento 

á súa traxectoria comercial 
de máis dun século en prol 
do comercio da localidade. 
Ademais, no 2013 este es-
tablecemento foi recoñe-
cido pola dirección Xeral 
de Comercio, da Xunta de 
Galicia, dentro da campaña 
“A semana do teu comercio: 
unha semana, un comercio, 
unha historia”. 
 Juan José Rodrí-
guez será recordado pola 
veciñanza como un dos 
grandes comerciantes da 
vila que conseguiu adaptar 
aos novos tempos un nego-
cio con moita historia que, 
agora nas mans do seu fillo, 
cumprirá este 2024 os 114 
anos. 
 Casa Juanito man-
tén a esencia dos seus ini-
cios, sen perder de vista os 
cambios que o progreso e os 
novos hábitos de consumo 
impón. 

A vila despide a un histórico comerciante, 
Juan José Rodríguez de Casa Juanito

de varios parques por falta 
de persoal. 
 Un bo exemplo dis-
to foi a noite do pasado 26 
de decembro, pasadas as 9 
da noite producíase un acci-
dente de tráfico na Estrada 
Nacional 547, á altura do 
Barreiro, que se saldaba cun 
falecido e outro ferido que 
precisaron tarefas de excar-
ceración. Durante este día o 
Parque de Bombeiros de Ar-
zúa, o de referencia para a 
zona, atopábase pechado, o 
que dende o Comité de Fol-
ga comentan que “puxo en 
evidencia, unha vez máis, 
a actitude neglixente que 
están a ter Xunta e Deputa-
cións ante a prestación dos 
Servizos de Extinción de In-
cendios e Salvamento”. 
 Ademais, dende o 
Comité de Folga fan fincapé 
no tempo de reacción, “de 
ter estado operativo o Par-
que de Bombeiros de Arzúa, 
teríase atendido en 12 mi-
nutos”. Non obstante, dada 
a situación dende o 112 mo-

bilizaron os profesionais 
do GES de Monterroso que 
contaban con só dous efec-
tivos polo que se solicitou 
o apoio do GES de Curtis 
“para completar unha do-
tación eficiente de traballo, 
demorando a prestación 
do servizo tan só 29 minu-
tos. Mais esta atención, non 
sendo tardía, foi 17 minutos 
maior que o que tería sido 
de estar aberto o parque 
arzuán”, comentan os bom-
beiros. 
 Dende o colecti-
vo dos bombeiros queren 
lembrarlle á cidadanía que 
o feito de que se pechen os 
parques de referencia su-
pón un agravio importante 
na prestación do servizo de 
extinción de incendios e sal-
vamento, polo que sempre 
“instamos ás vítimas a que 
denuncien xudicialmente 
a demora da prestación de 
servizos, para que os res-
ponsables de non mantelo 
operativo deixen de actuar 
con total impunidade”. 

Os bombeiros comarcais seguen en folga logo de 7 
meses reclamando máis medios humanos e técnicos

Os bombeiros comarcais 
seguen en folga 7 meses 
despois de comezar a súa 
protesta na que reclaman 
un convenio colectivo a ni-
vel autonómico, maior do-

tación de medios técnicos 
e de recursos humanos, así 
como o emprego fixo de 
acordo coa doutrina do Tri-
bunal Supremo de xaneiro 
do ano 2022. 

 Dende o pasado 
15 de xuño son centos os 
bombeiros e bombeiras dos 
Parques Comarcais galegos, 
entre eles os de Arzúa, en 
folga o que implica o peche 

Varias pancartas arredor da folga dos bombeiros comarcais no Parque de Bombeiros de Arzúa. / Foto: Bombeiros de Arzúa

Un lobo repousando sobre unha pedra ollando atentamente. / Foto: iStock

Os gandeiros xa poden soli-
citar as axudas para instalar 
valados fixos ou contratar 
persoas coidadoras para 
prever os danos do lobo ao 
gando.
 O Diario Oficial de 
Galicia publicou o pasado 
martes dúas ordes de axu-
das dun total de 900.000 
euros para: ou ben contra-
tar persoas coidadoras de 

gando extensivo, neste caso 
pódense cubrir ata o 100% 
dos gastos subvencionables, 
cun máximo de 18.000 eu-
ros por persoa beneficiaria; 
ou ben para instalar valados 
fixos como medida de pre-
vención. Neste último caso, 
o valado pode ser electrifi-
cado ou con malla gandei-
ra ou cinexética metálica, 
para os valados electrifica-

dos a contía máxima é de 
3,5 euros por metro lineal, 
cun máximo de 1.750 eu-
ros (IVE excluído); os va-
lados con malla recibirán 
4,5 euros por metro lineal, 
cun máximo de 4.500 euros 
(sen IVE). 
 Poden solicitar es-
tas axudas persoas físicas 
ou xurídicas titulares de 
explotacións gandeiras de 
bovino, ovino, cabrún, por-
cino de raza celta ou equino, 
inscritas no REGA. O prazo 
para presentar as solicitu-
des remata o vindeiro 9 de 
febreiro. 
 Dende a Consellería 
de Medio Ambiente mani-
festan que o obxectivo prin-
cipal destas ordes é axudar 
ao sector gandeiro en exten-
sivo na contratación de per-
soal para desenvolver tare-
fas de pastoreo e manexo de 
reses ou na instalación de 
valados fixos, co fin de pro-
texer, na medida do posible 
aqueles rabaños máis sus-
ceptibles de sufrir os danos 
do lobo. 

Os gandeiros xa poden solicitar as axudas 
para prever os danos do lobo ao gando

A Deputación da Coruña 
presentou, no Concello de 
Santiago, o Plan Único 2024 
a través do que financiará 
diversas obras e servizos pú-
blicos dos concellos da pro-
vincia. 
 No caso da área de 
Santiago, entre a que se ato-
par a comarca da Terra de 
Melide, o investimento aca-

da os 16.674.528 euros na 
fase inicial do plan. Neste 
presuposto a parte da nosa 
comarca entran outras 6 
como a de Arzúa, Ordes ou 
O Sar. 
 Dende a Deputación 
defenden esta ferramenta 
que “está pensada para me-
llorar o benestar e calidade 
de vida da veciñanza”. 

A Deputación da Coruña 
presentou o Plan Único 2024

A senda peonil feita en Sabián, Melide, é unha obra do Plan Único. / Foto: E.P

ROMERO 
Zapaterías

La Confianza desde 1895

Ronda da Coruña, 29 - baixo
Melide (15800)

981 50 53 56

Santiso acolle unha xornada de divulgación e formación sobre 
a creación e funcionamento de comunidades enerxéticas

O antigo Concello de San-
tiso acolleu, o pasado 16 de 
decembro, unha xornada de 
divulgación e formación so-
bre comunidades enerxéti-
cas, organizada polo Sindi-
cato Labrego Galego xunto 
con outras asociacións e a 
Administración local. 
 A charla comezou 
cunha pequena introdución 

sobre comunidades enerxé-
ticas, feita por Raquel Fer-
nández de Amigas da Terra. 
Unha asociación ecoloxista 
que ten como misión o fo-
mento do cambio local e 
global cara unha sociedade 
máis respectuosa co medio 
ambiente, xusta e solidaria. 
 Nestas xornadas 
aclarouse o concepto de co-

Veciñanza de Santiso e arredores a xornada de divulgación sobre comunidades enerxéticas. / Foto: María José Salgado

munidades enerxéticas que 
son: grupos de persoas, pe-
quenas empresas e Conce-
llos que se unen, en forma 
de asociación ou coopera-
tiva, para producir e con-
sumir enerxía eléctrica re-
novable de xeito colectivo. 
Uns dos principais obxecti-
vos destas entidades, tal e 
como se sinalou en Santiso, 

son: aforrar na factura da 
luz para combater a pobreza 
enerxética, para reforzar o 
tecido produtivo das comu-
nidades locais e, por último, 
para recuperar a enerxía 
para as persoas. Ademais, 
os participantes na conversa 
fan fincapé en que “a Unión 
Europea está impulsando a 
creación destas comunida-
des enerxéticas”. 
 A continuación, to-
mou a palabra Manuel Fon-
taíña, do Proxecto BioK, 
consultora enerxética e de 
asesoramento en eficiencia 
e xestión enerxética que  
se vai constituír como coo-
perativa para desenvolver 
proxectos de mellora da 
xestión, produción e con-
sumo de enerxía individual 
e comunitaria. Fontaíña 
explicou todo o que supón 
crear unha comunidade 
enerxética. 
 Para rematar, inter-
veu Gabriele v. Hundelsha-
usen, socia da Comunida-
de Enerxética Mar&Luz da 

Asociación Arousa en Tran-
sición. Hundelshausen fa-
lou da súa experiencia como 
membro e beneficiaria des-
te tipo de entidades, o que 
permitiu aos asistentes 
coñecer de primeira man 
unha situación real. No caso 
de Mar&Luz é a primeira 
comunidade enerxética en 
Galicia que xa está produ-
cindo electricidade a través 
de placas fotovoltaicas para 
un uso colectivo. 
 Esta xornada de di-
vulgación e formación con-
vocou, na Ponte de Arcedia-
go, a un numeroso público 
de toda a comarca da Terra 
de Melide e serviu para “dar 
a coñecer a posibilidade de 
producirmos a nosa propia 
electricidade en comunida-
de, así como servir para a 
creación e consolidación de 
varias iniciativas veciñais 
que, neste momento, xa se 
están levando a cabo tanto 
en Melide como en Santi-
so”, comentan dende a or-
ganización. 

nitores ou adoptantes, ti-
tulares do libro de familia, 
no que figure rexistrado o 
nacemento ou a adopción. 
Os requisitos para acceder 
a esta subvención son: ser 
español ou estranxeiro con 
residencia en España; os 
proxenitores (ou polo me-
nos un deles) e o menor, 
manteñan o empadroamen-
to en Toques durante os 4 
anos posteriores ao nace-
mento ou adopción; o me-
nor debe convivir co soli-
citante ou solicitantes; no 
caso da adopción a crianza 
debe ter máximo 3 anos; os 
pais, ou polo menos un dos 
proxenitores, deberá estar 
empadroado no Concello 
de Toques cunha antela-
ción mínima de 6 meses á 
data do parto, adopción ou 
acollemento preadoptivo; e, 
por último, as persoas be-
neficiarias deberán atopar-
se ao corrente das obrigas 
tributarias coa Seguridade 
Social, Facenda e coa Admi-
nistración municipal. 

 A cuantía das axu-
das será de, como máximo, 
1.000 euros por cada fillo 
ou filla nados, adoptados 
ou acollidos durante este 
ano 2024. No caso de que 
o menor sexa o segundo (a 
efectos de ter sido obxec-
to de subvención) a axuda 
será de, máximo, 1.500 eu-
ros. Esta cuantía é a mesma 
para casos de fillos ou fillas 
con diversidade funcional 
recoñecida cun grao igual 
ou superior ao 33%. 
 As solicitudes poden 
presentarse de xeito pre-
sencial no Rexistro Xeral 
do Concello de Toques, ou 
de maneira telemática a tra-
vés da sede electrónica no 
prazo de dous meses dende 
o nacemento, adopción ou 
acollemento preadoptivo. 
 Esta subvención 
a prol da natalidade é to-
talmente compatible con 
calquera outra establecida 
polas Administracións Pú-
blicas ou calquera dos seus 
organismos. 

Aberto o prazo para solicitar as axudas 
á natalidade no Concello de Toques

O Concello de Toques abre 
o prazo para solicitar as 
axudas á natalidade e asen-
tamento da poboación. 
 A finalidade destas 
subvencións económicas 

é dobre: por unha banda, 
o fomento da natalidade 
como medida complemen-
taria de apoio ás unidades 
familiares e, pola outra 
banda, fixar poboación den-

tro do termo municipal nun 
concello con 1.074 habitan-
tes no 2023.
 As persoas benefi-
ciarias destas axudas serán 
conxuntamente os proxe-

Un bebé de poucos meses xogando no seu berce cuns xoguetes de madeira. / Foto: iStock

Parte do cartel para a promoción esta proba MTBO en Santiso. / Foto: FEGADO

O concello de Santiso aco-
lle dúas probas de MTBO 
(orientación en bicicleta de 
montaña) durante a fin de 
semana do sábado 23 e do-
mingo 24 de marzo. 
 Este encontro de-
portivo está dentro das 
competicións federadas no 
ámbito galego na especiali-
dade de MTBO e pertencen 

ao calendario da XII Liga 
Galega desta especialidade. 
O sábado 23 de marzo rea-
lizaranse a segunda proba 
de LG de MTBO, no Cam-
pionato Xunta de Galicia de 
Media, e a primeira proba 
da LE de MTBO. O domin-
go 24 celebraranse: a tercei-
ra proba da LG de MTBO e 
a primeira da LE de MTBO. 

Todas estas competicións 
están organizadas pola Fe-
deración Galega de Orien-
tación. 
 Nesta modalidade 
de orientación en bicicleta 
de montaña os e as com-
petidoras só poderán usar 
os mapas e a descrición de 
controis proporcionada 
pola organización, así como 
un compás. As persoas par-
ticipantes tamén poderán 
levar un equipo de repara-
ción da bicicleta. 
 Dende a Adminis-
tración local festexan a 
escolla de Santiso para a 
celebración destas probas, 
as que definen como “unha 
modalidade atractiva para 
participantes e públicos, 
que farán do noso munici-
pio un lugar onde deporte 
e natureza serán os prota-
gonistas”. Ademais, fan un 
chamamento á veciñanza e 
afeccionados deste deporte 
para achegarse a Santiso e 
desfrutar durante toda a fin 
de semana das probas de 
MTBO. 

O concello de Santiso acolle dúas probas de 
MTBO no fin de semana do 23 e 24 de marzo

As Unidades Móbiles da 
Inspección Técnica de Ve-
hículos Agrícolas chega a 
Santiso e Sobrado durante 
os primeiros meses do ano.  
 A primeira parada 
será no concello de Santiso, 
do 17 ao 19 de xaneiro de 
2024 na Pista Polideportiva 
da parroquia de Belmil. No 
caso de Sobrado as datas 

son: do 7 ao 13 de febreiro, 
os técnicos estarán instala-
dos no Pavillón Polideporti-
vo do municipio. 
 Para acudir cos ve-
hículos agrícolas a estas ci-
tas da ITV é preciso solicitar 
cita previa a través da páxi-
na web (www.sycitv.com) 
ou ben no teléfono 902 30 
90 00. 

A ITV de vehículos agrícolas chega 
a varios concellos da comarca

Un tractor como os que poden pasar a ITV en Santiso e Sobrado. / Foto: iStock

Suso Ascariz, cantando nunha actuación do grupo Xascariz. / Foto: Suso Ascariz

canto de Xascariz garda un 
aire tradicional cos seus 
xiros melódicos na voz e, 
ao mesmo tempo, “ofrece 
un arranxo bastante van-
gardista con instrumentos 
como o acordeón diatónico, 
clarinete baixo, clarinete 
ou gaitas pouco comúns na 
tonalidade de Fa”, explica 
Suso Ascariz. 

 A estética cálida 
e acolledora do videoclip 
xunto coa dozura da dos 
instrumentos e a voz fan 
entrar ao espectador nun 
gran oasis. 
 Tal e como nos con-
ta Ascariz, “os cantos de 
Reis son, quizais, as me-
lodías que máis me emo-
cionan”, dado que os leva 
escoitando dende neno na 
súa casa. De feito, este can-
to de Reis pode ser unha 
viaxe ao pasado, un regreso 
momentáneo á infancia, de 
moitas persoas que viviron 
como un grupo de xente da 
mesma parroquia ou aldea 
se xuntaba na noite do 5 de 
xaneiro para ir polas casas 
da veciñanza cantando e 
pedindo o aguinaldo. 
 Ademais, a comarca 
da Terra de Melide sempre 
tivo un forte arraigo polos 
cantos de Reis e este tema 
“é unha homenaxe ós rei-
ceiros que nos deixaron 
este bonito legado”, fan fin-
capé dende Xascariz. 

O Grupo Xascariz lanzou co comezo do 
ano un novo videoclip dun canto de Reis 

Chega ao Auditorio de Meli-
de, no Centro Sociocultural 
Mingos de Pita, “El musical 
de los 80s-90s” este domin-
go 21 de xaneiro, ás 19:00 
horas. 
 Esta obra é pre-
sentada pola organización 
como “o mellor musical dos 
oitenta do momento, no 

que o público compartirá a 
experiencia dos personaxes, 
cantando, bailando e sendo 
cómplices de cada un de-
les”. Para asistir a este gran 
espectáculo cheo de música 
é preciso mercar entrada. O 
evento non está recomen-
dado para menores de 12 
anos. 

Chega ao Auditorio de Melide 
“El musical de los 80s-90s”

Actores e actrices do Musical nunha das súas actuacións. / Foto: D.O.F

O grupo Xascariz, con Suso 
Ascariz ao fronte, lanzou un 
novo videoclip dun canto de 
Reis co comezo do novo ano 
e con motivo deste Nadal. 
 Esta canción, de 
pouco máis de dous minu-
tos, publicada en vídeo o 
pasado 3 de xaneiro é un 
canto de Reis recollido no 
concello de Toques. Este 

 O sistema de funcio-
namento da doazón de voz 
é moi sinxelo e pode facer-
se de xeito telemático, cal-
quera persoa galegofalante 
pode colaborar entrando na 
Plataforma Common Voice. 
Neste espazo web só terás 
que ler varias frases ou vali-
dar as lidas por outras per-
soas. 
 Dende o Proxecto 
Nós fan varias recomen-
dacións para realizar as 
doazóns de voz como: ase-
gurarse de estar gravando 
dende antes de comezar a 
ler e ata que acabes, evitar 
ter ruído de fondo e ler as 
frases exactamente como 
están escritas, sen cambiar 
nin engadir ningunha pa-
labra. A maiores, para que 
esta campaña teña éxito é 
preciso que os doantes falen 
co seu acento, volume e en-
toación habituais. 

 As persoas que pre-
firan colaborar validando as 
frases lidas por outra xente 
só teñen que entrar na pla-
taforma indicada anterior-
mente, premer o botón de 
escoitar e ver se a voz que se 
oe corresponde ou coa frase 
escrita. 
 Ademais, é reco-
mendable facer o rexistro 
para recoller información 
do acento do doador ou 
doadora. Só piden o nome, 
idade e sexo. 
 Dende o Proxecto 
Nós animan a todos os ga-
legos e galegas a doar a súa 
voz, xa que é preciso acadar 
1.000 horas de gravación 
para que o recoñecedor de 
voz funcione sen proble-
ma. A xente interesada en 
participar que precise máis 
información pode entrar na 
páxina web: doagalego.nos.
gal. 

A USC e a Xunta lanzan unha campaña de doazón de voz para que dispositivos 
como Siri ou Alexa recoñezan as variedades fonéticas e dialectais do galego

A Universidade de Santiago 
de Compostela e a Xunta de 
Galicia lanzan unha campa-
ña de doazón de voz, cha-
mada “AgasallaNós” para 
que dispositivos como Siri, 

Alexa ou Google, recoñezan 
as variedades fonéticas e 
dialectais do galego. 
 Esta iniciativa está 
dentro do Proxecto Nós 
para mellorar a presenza 

da lingua galega no mun-
do dixital e incorporalo ao 
desenvolvemento de apli-
cacións baseadas na Inte-
lixencia Artificial e nas Tec-
noloxías da Linguaxe. 

Captura da Plataforma Common Voice na que podes doar a túa voz en galego para esta iniciativa. / Foto: Cerne

“Faime moita ilusión este proxecto con Asetem e intentar 
que o comercio de Melide chegue a outros lugares”

Leti da Taberna xunto co cartel publicitario da Asociación de Empresarios e Empresarias da Terra de Melide. / Foto: Cerne

- Para as persoas que 
aínda non te coñezan, 
quen é Leti da Taberna?
- Leticia Miraz: É unha 
rapaza normal que se criou 
nunha taberna en Paradela 
(Teixeiro). Cando foi a pan-
demia instaleime TikTok, 
unha aplicación que ini-
cialmente pensaba que non 
lle ía sacar ningún proveito 
porque a asociaba a ado-
lescentes que facían bailes, 
pero empeceina a usar para 
facer imitacións. A raíz dis-
to dinme conta de que non 
había xente que fixera as 
súas propias voces en gale-
go, entón a isto sumóuselle 
o feito de pensar que tiña 
algo que dicir, máis unha 
época na que había moitas 
noticias para comentar e a 
miña incontinencia verbal, 
como resultado comecei a 
subir os meus primeiros 
vídeos. En plena pande-
mia, no mes de maio, vira-
lizóuseme o meu primeiro 
vídeo, unha publicación na 
que desmitificaba  un pou-
co os galegos e a partir de 
aí xa me empezaron a cha-
mar de televisión e medios, 
deuse o nacemento de Leti 
da Taberna profesional. Por 
certo, este nome procede de 
como me chaman na miña 
aldea. 
- En que punto se xun-
tan a Leti persoal e a 
profesional?
- L.M: Inicialmente pensei 
que as ía poder diferenciar 
máis. Isto das redes sociais 
sempre o tomei coma un 
xogo, nunca o fixen con nin-
gunha pretensión, era máis 
ben algo de ocio e non pen-
sei que se puidera converter 
no meu traballo. Por iso, 
ao principio diferenciábao 
moito, especialmente, por-
que non quería mesturar 
as dúas facetas pero chegou 
un momento no que a xente 
comezou a coñecerme. Date 
conta de que empecei a gra-
var vídeos nun momento 
moi distópico, estás ence-
rrado non socializas nin 

saes ao exterior, e non es 
consciente de que os vídeos 
que sobes van chegar a moi-
ta xente. Agora, entre que 
xa teño máis soltura e gravo 
máis vídeos nos que dou a 
miña opinión, xa empezou 
a confluír un pouco máis a 
miña parte persoal e profe-
sional. Iso si, sempre reser-
vándome a parte privada. 
- Como afrontas esta 
nova andaina como 
imaxe de Asetem?
- L.M: Estou moi contenta 
porque tiven a oportunida-
de de traballar en Melide 
durante tres anos, en Viño-
teca Ribeirao, e toda a xente 
da vila que fun coñecendo 
me tratou sempre moi ben, 
con moito cariño. De feito, 
sigo vindo dende Santiago 
facer a miña vida a Meli-
de sen estar traballando xa 
aquí, e, cando me propuxe-
ron ser imaxe de Asetem, 
fíxome moita ilusión. 
- Que obxectivos te fixas 
nesta tarefa en Asetem? 
- L.M: Gustaríame seguir 

vindo a facer vida en Meli-
de porque é unha localidade 
moi dinámica na que hai de 
todo e incorporalo ao meu 
contido diario. Faime moita 
ilusión poder amosar o que 
xa fago con naturalidade 
para que a xente saiba que 
aquí pode vir a consumir, 
mercar, desfrutar, saír de 
festa, ... a todo. Teño moi-
tas ganas de facer cousas, 
coñecer todos os comercios 
de proximidade e comparti-
lo coa xente; se a maiores, 
consigo que os establece-
mentos melidenses cheguen 
a outras partes eu satisfeita. 
- Como levas que a xen-
te te coñeza a través da 
redes sociais?
- L.M: Creo que a palabra é 
“raro” porque non o acabo 
de dixerir moi ben. Sei que 
detrás das redes sociais hai 
un montón de persoas pero 
é un pouco estraño que xen-
te á que non coñezo me pare 
pola rúa a saudar ou a co-
mentar o último vídeo que 
subín. A xente trátame con 

moita familiaridade e cari-
ño, e aquí na vila tamén. De 
feito, en Melide mesturá-
baseme moito a tenda con 
xente que viña ao estable-
cemento para verme. Todas 
as palabras que me dedican 
son boas pero non deixa de 
ser raro porque nunca sei se 
estou correspondendo ben 
ou o suficiente, dado que eu 
estoute coñecendo de novo, 
en cambio ti seguramente 
xa teñas unha idea precon-
cibida de min a través dos 
vídeos. 
- Como se xestionan as 
críticas?
- L.M: Intento pensar que 
non é cara a miña persoa 
porque tampouco me co-
ñecen, poden estar facendo 
unha crítica de algo concre-
to, dunha frase sacada de 
contexto ou simplemente 
non estamos de acordo nal-
gún tema, non pasa nada. O 
que máis me afecta é cando 
se meten no persoal ou se a 
min me afecta demasiado e 
ver que a xente do meu en-

torno lle inflúe. A maioría 
de críticas son por tema do 
idioma ou porque non están 
de acordo co discurso que 
soltas. A xente que fai estas 
críticas penso que tampou-
co está ela ben, entón como 
dicía miña avoa: “son dig-
nos de lástima”. 
- Recibes críticas polo 
idioma?
- L.M: Si, penso que é por-
que temos un complexo de 
inferioridade moi grande. 
Hai xente que cre que di-
cirme que se fixera os ví-
deos en castelán ía chegar a 
máis xente, porén xa chego 
a un número de persoas que 
nunca houbera imaxinado. 
Ademais, ao mellor xente 
que aporte en castelán xa 
hai moita máis, de feito, se 
agora mesmo podo ser a 
imaxe do comercio local de 
Melide supoño que tamén 
será porque o fago en galego 
e son unha máis no conce-
llo. A xente que pensa que o 
idioma limita está moi equi-
vocada, moita parte da nosa 
comunidade recae en luga-
res como Madrid, Suíza ou 
Arxentina, onde non se fala 
galego. 
- Fálanos un pouco do 
teu espectáculo “Enre-
dadas”. 
- L.M: Pois imos comezar 
a rodar este ano cun espec-
táculo que escribín estando 
aquí en Melide. É un mo-
nólogo dunha hora e pico, 
pensado para xente adulta, 
bastante interactivo e que 
mestura humor costumista 
con novas tecnoloxías. Tra-
ta das condutas que temos 
dende que o móbil está nas 
nosas mans, enfocándoo a 
redes sociais e a todo o que 
xestionamos cos móbiles. O 
que intento é que a xente se 
ría vendo dende fóra as con-
dutas que temos e diversas 
modas, baixo o meu punto 
de vista absurdas, que de-
beriamos revisar. Por agora 
onde o fixen o público que-
dou moi contento e con ga-
nas de repetir. 

Entrevista a Leti da Taberna

Mercedes Vázquez, Pescados e Mariscos Manolo

“Para nós é fundamental ofrecerlle á clientela 
peixe e marisco de gran calidade e variedade”
- Como foi a campaña 
de Nadal en canto a ven-
das?
- Mercedes Vázquez: A 
verdade foinos bastante 
ben, ao final non nos po-
demos queixar. A clientela 
mercou peixe e marisco, 
non produtos dos máis ca-
ros, senón que foi aos eco-
nómicos pero comprou. 
- Nestas datas espera-
mos ata o último día 
para mercar ou somos 
previsores?
- M.V: Hai algo de todo. 
Temos clientes que todos os 
anos fan o mesmo, collen o 
produto de xeito anticipa-
do  e conxélano, e hai outra 
parte que espera para com-
prar ata o último momento. 
Normalmente, a xente que 
espera para o final é porque 
aínda non saben o número 
de comensais. 
- En canto a prezo, hai 
moita diferenza de mer-
car nos días principais 
de Nadal a con antela-
ción?
- M.V: Si que a hai, especial-
mente, en produtos como a 
centola ou a nécora. Neste 
tipo de artigos a diferenza 
entre comprala con tempo 
a collela os días fortes de 
Nadal hai moito marxe. De 
feito, este ano houbo peixe 
e marisco que disparou bas-
tante o seu prezo. 
- Notaches moito incre-
mento nos custes con 
respecto ao ano pasa-
do?
- M.V: Nalgún produto si 
porque no noso sector hai 
moitas variables que afec-
tan ao prezo como pode ser 
o tempo. Se vén un día que 
hai temporal no mar, a can-
tidade de peixe e marisco é 
menos, polo que o importe 
vai ser maior. Non obstante, 
vén un día con tempo seco 
e sen inconvenientes no 
mar xa está a mellor prezo. 
Este Nadal notouse moito 
en Noiteboa e Fin de Ano 
porque, na primeira veu 
bo tempo e houbo bastante 

cantidade de peixe e maris-
co, polo que foi máis econó-
mico, pero na segunda hou-
bo temporal e ante a menor 
cantidade maior prezo. 
- Por se queda alguén 
que non coñece Pesca-
dos e Mariscos Manolo, 
que ofrecedes?
- M.V: De marisco e peixe 
practicamente de todo, e 
senón o atopas podes en-
cargalo para que cho traia-
mos. Obviamente hai de-
terminado tipo de produtos 
que polo seu alto prezo non 
traes todos os días, xa que 
sería moi complexo vende-
los, pero con encarga con-
seguimos de todo. Nós imos 
todos os días á lonxa de Ri-
beira, un espazo onde non 
hai moita cantidade pero si 
unha gran calidade e varie-
dade. É unha lonxa de peixe 
de baixura, non hai mercan-
cía do Gran Sol, dado que 
estamos falando sempre 
dun peixe pescado no día. 
 No comercio local 
se nos podemos diferenciar 
coas grandes superficies é 
na calidade do produto que 
vendemos. Por iso, para nós 
ter peixe e marisco da me-

llor calidade posible é fun-
damental. 
- A clientela valora a ca-
lidade do produto?
- M.V: Si, moito. É certo, 
que a xente tamén mira o 
prezo porque a poboación 
perdeu poder adquisiti-
vo e non ten tantos cartos 
como antes pero, aínda así, 
a xente valora moito comer 
un artigo de calidade. De 
feito, agora escoito a moi-
tas persoas que se acercan 
á peixería que din: “prefiro 
comprar un pouco menos e 
que sexa de calidade, e non 
mercar máis cantidade de 
peor calidade”. No sabor a 
xente nota moito cando un 
peixe é de boa calidade e 
cando non. 
- Que truco nos darías 
para saber identificar 
un bo produto?
- M.V: Ante todo, fiarte 
do teu peixeiro ou peixeira 
porque loxicamente a maio-
ría da clientela non ten co-
ñecementos sobre peixe. 
No meu caso, sempre lles 
explico de onde vén o pro-
duto, poño por unha parte 
todo o peixe de ría e pola 
outra parte o de piscifacto-

Mercedes Vázquez na súa peixería en Melide, situada na Rúa Gaiteiros Os Garceiras. / Foto: Pescados e Mariscos Manolo

ría, nunca o mesturo, para 
que a xente a simple vista 
poida saber cal é dun lado e 
doutro. A min gústame ex-
plicarlles todas as dúbidas 
que teñan sobre o que ven-
do porque, cando comecei 
no sector,  tamén agradecía 
que me ensinaran e acon-
sellaran. Despois, unha ro-
baliza da ría ten un brillo e 
textura que se diferenza ben 
da de piscifactoría ou, outro 
exemplo, a pota do Gran Sol 
é moi escura e, en cambio, 
a pota do día é branca e con 
brillo. Eu diría que fixándo-
nos no brillo e a textura do 
peixe podemos saber ben 
se é de calidade ou non. 
De todas maneiras, a xente 
que compra habitualmente 
peixe xa o nota. 
 A min, moitas veces, 
hai clientela que me pon 
como a proba porque din-
me: “eu non coñezo se isto 
é da ría ou non pero teño 
alguén na casa que sabe e 
vouno descubrir”, por iso eu 
sempre lles explico e digo a 
verdade, as mentiras teñen 
as patas pequenas. Se che 
perden a credibilidade e a 
confianza xa o perdes todo. 

- O tema da chegada ás 
praias dos granulados 
de plásticos afectouvos 
ás vendas?
- M.V: Non, a xente pode 
consumir tranquilamente o 
peixe. É bastante peor todo 
o lixo que tiramos ao mar 
como toalliñas ou as cabi-
chas que quedan no chan 
e acaban no mar. Obvia-
mente, fora mellor que non 
caeran estes granulados 
de plástico pero a poboa-
ción pode consumir o peixe 
tranquila.
- Sodes unha das poucas 
peixeiras que continúa 
levando o produto ás 
aldeas, porque é impor-
tante facelo?
- M.V: Por unha parte, polo 
apego que tes coa clientela 
das aldeas porque lévaslle 
o teu produto ás portas das 
súas casas. De feito, moitas 
veces a xente maior, que che 
merca o peixe nas aldeas  e 
non ten coche, pídeche se 
lle podes levar outra cousa 
que precisa o próximo día 
porque, ao final, es como 
un servizo básico máis. A 
veciñanza das aldeas valo-
ra moito poder comer peixe 
fresco do día, isto é posible 
grazas a que llo levamos á 
casa porque en concellos 
máis pequenos como Ago-
lada ou Antas de Ulla non 
teñen peixería. 
- Cal é o produto máis 
demandado?
- M.V: O peixe económico, 
o que vai mellor de prezo en 
cada temporada. Por exem-
plo, agora que os peixes 
caros baixan moito porque 
veñen desovar, hai máis 
cantidade e menos deman-
da, polo que baixan o prezo 
e tes a oportunidade de dar-
te o capricho. 

Pescados e 
Mariscos Manolo
Rúa Gaiteiros Os 

Garceiras, 3
15800 - Melide

Tlf: 981 50 73 97

